
Сыктывкарын восьтісны «Кусӧдчысьяслысь да мездысьяслысь сквер»
Героическӧй уджсикаса йӧзлы сиӧм бурмӧдӧм-мичмӧдӧм выль йӧзаин кыпыда восьтан церемонияыс вӧлі моз тӧлысь 12 лунӧ. Мероприятиеын участвуйтісны Коми Республикаса Юралысь Владимир Уйба, Россияса МЧС‑лӧн Коми Республикаын медшӧр веськӧдланінса юрнуӧдысьяс да личнӧй состав, ветеранъяс, водзмӧстчысь йӧз, силӧвӧй ведомствоясӧс да экстреннӧй службаясӧс петкӧдлысьяс.
Мӧвпыс бурмӧдны пӧжарнӧй каланчаса историческӧй керка йӧр чужліс нин кымынкӧ во сайын. Карса власьтъяс ошкисны Медшӧр веськӧдланінлысь да Россияса мездысьяс котырлӧн Регионса юкӧнлысь водзмӧстчӧм. Йӧзкӧд ӧтув видлалӧмъяс нуӧдӧм бӧрын, кӧні видлалісны площадка выльмӧдӧмын уна сикас позянлунъяс – казьтылан аллея лӧсьӧдӧмсянь часовня стрӧитӧмӧдз – вӧлі шуӧма вӧчны тематическӧй сквер да сины сійӧс героическӧй уджсикаса йӧзлы – кусӧдчысьяслы да мездысьяслы.
Бурвӧчан проект збыльмӧдӧм дорӧ сибӧдчис республикаса уна предприятие да организация, шуисны ассьыныс кывнысӧ и Медшӧр веськӧдланінлӧн юкӧдувса небыд сьӧлӧма уджалысьяс. Медым пырысь-волысьлы вӧлі кыпыд да лӧнь, тані лӧсьӧдісны тротуаръяс, газонъяс да дзоридз быдтанінъяс, пукталісны неыджыд лабичьяс. Керка йӧркӧд орчча стрӧйбаяслысь фасадъяссӧ мичмӧдӧма тематическӧй графитиӧн да кусӧдчысь-мездысь юкӧдувъяслӧн «Мы первыми приходим на помощь!» девиза баннерӧн. Сыктывкарса выль скверлӧн шӧр точкаӧн лои зарни офицерскӧй погон сяма стела, кодӧс мичмӧдӧма Эскӧмлӧн да Мездӧмлӧн Еджыд Кодзулӧн – мездан ведомстволӧн символъяс пиысь ӧтиӧн.
«Гарнизонса кусӧдчысьяслӧн да мездысьяслӧн уна лыда юкӧдувъяс быд лун да быд час могмӧдӧны миян республикаса олысьяслысь, олан пунктъяслысь, экономика объектъяслысь безопасносьтсӧ. Быдӧн пуктӧ ассьыс пай морт олӧм мездӧмӧ да видзӧмӧ. Пӧжарысь мездан юкӧдувъяс оз сӧмын кусӧдны техногеннӧй пӧжаръяс, но и видзӧны олан пунктъяс вӧрса пӧжаръясысь, бырӧдӧны ытва да ойдӧмъясӧн вӧчӧм лёкторъяссӧ, отсалӧны налы, кодъяслы колӧ отсӧг тані да ӧні. Ті зіля нуӧданныд ӧлӧдан уджъяс, торйӧн нин челядькӧд да томуловкӧд. Аттьӧала став уджалысьӧс бур уджысь, бӧрйӧм уджсикас бура тӧдӧмысь. Торъя аттьӧалана кывъяс – миян ветеранъяслы бӧрйӧм уджлы сьӧлӧмӧн сетчӧмысь да том войтырӧс туйдӧмын отсалӧмысь. Эска, выль скверыс кутас кыскыны ас дорас юркарса олысьясӧс да гӧсьтъясӧс, лоӧ миян Сыктывкарлӧн нӧшта ӧти нималанторйӧн. Чолӧмала!», - шыӧдчис церемонияын участвуйтысьяс дорӧ Коми Республикаса Юралысь Владимир Уйба. 
Россияса МЧС-лӧн Коми Республикаын Медшӧр веськӧдланінса начальник Алексей Пархомович сетіс аттьӧалана гижӧдъяс сквер лӧсьӧдӧмын ӧтйӧза водзмӧстчӧмъяслы отсӧгысь да мӧвпъяс олӧмӧ пӧртны отсалӧмысь.
Кыдзи пасйис Россияса МЧС-лӧн ветеран, Медшӧр веськӧдланінӧн медводдза юрнуӧдысь Анатолий Нуйкин, скверыс лоас бур площадкаӧн личнӧй составкӧд, сы лыдын том офицеръяскӧд, кодъяс локтӧны кусӧдчысьяс да мездысьяс юкӧдувъясӧ служба вылӧ, туйдана уджъяс нуӧдӧм вылӧ. 
2022 воыс – Россияса МЧС-лӧн пӧжарысь доръян да мездан юкӧдувъясын уджалысьяслы зэв аслыспӧлӧс да тӧдчӧдӧма юбилейнӧй кадпасъясӧн. Сы лыдын и Канму горноспасательнӧй службалы 100 во тырӧмӧн, Пӧжарысь видзан канму дӧзьӧрлы 95 во тырӧмӧн да Странаса войтырӧс дорйӧмлы 90 во тырӧмӧн. Сквер восьтӧм лоис нӧшта ӧти казьтылан мероприятиеӧн юбилейнӧй кадпасъяс пасйӧм серти.

В Сыктывкаре появился «Сквер пожарных и спасателей»
Торжественная церемония открытия нового благоустроенного общественного пространства, посвящённого людям героических профессий, состоялась 12 августа. В мероприятии принял участие Глава Республики Коми Владимир Уйба, руководство и личный состав Главного управления МЧС России по Республике Коми, ветераны, представители общественности, силовых ведомств и служб экстренного реагирования.
Идея облагородить пустующую территорию за историческим зданием пожарной каланчи возникла ещё несколько лет назад. Власти города поддержали инициативу Главного управления и Регионального отделения Российского союза спасателей. После общественных слушаний, на которых были рассмотрены различные варианты обустройства площадки – от создания аллеи памяти до строительства часовни – было решено сделать тематический сквер, посвятив его людям героических профессий – пожарным и спасателям. 
К реализации благотворительного проекта присоединились многие предприятия и организации республики, внесли свою лепту и неравнодушные сотрудники подразделений Главного управления. Чтобы создать уют для будущих посетителей, здесь обустроили тротуары, газоны и цветники, установили лавочки. Фасады прилегающих строений украсили тематическими графити и баннером с девизом пожарно-спасательных подразделений - «Мы первыми приходим на помощь!». Центральной точкой нового сыктывкарского сквера стала стела в виде золотого офицерского погона, увенчанного Белой Звездой Надежды и Спасения – одного из символов спасательного ведомства. 
«Безопасность жителей, населённых пунктов, объектов экономики нашей республики ежедневно и ежечасно обеспечивают многочисленные подразделения пожарных и спасателей территориального гарнизона. Каждый вносит свой вклад в спасение и сохранение человеческих жизней. Пожарно-спасательные подразделения участвуют не только в тушении техногенных пожаров, но и в защите населённых пунктов от лесных пожаров, привлекаются к ликвидации последствий паводков, наводнений, оказывают помощь тем, кто в ней нуждается здесь и сейчас. Вы ведёте активную профилактическую работу, уделяете особое внимание работе с детьми и подростками. Благодарю всех сотрудников за добросовестную работу и профессионализм. Слова особой признательности – нашим ветеранам за преданность избранному делу и помощь в воспитании молодого поколения. Уверен, новый сквер станет местом притяжения жителей и гостей столицы и ещё одной достопримечательностью нашего Сыктывкара. Поздравляю!», - обратился к участникам церемонии глава Коми Владимир Уйба. 
Начальник Главного управления МЧС России по Республике Коми Алексей Пархомович вручил благодарственные письма за поддержку общественных инициатив и помощь в воплощении в жизнь идеи по созданию сквера. 
Как отметил ветеран МЧС России, первый руководитель Главного управления Анатолий Нуйкин, сквер станет прекрасной площадкой для проведения воспитательной работы с личным составом, в том числе молодыми офицерами, поступающих на службу в пожарные и спасательные подразделения. 
2022 год – особенный для сотрудников пожарных и спасательных подразделений МЧС России и ознаменован знаковыми юбилейными датами. В том числе 100-летием Государственной горноспасательной службы, 95-летием Государственного пожарного надзора и 90-летием Гражданской обороны страны. Открытие сквера стало ещё одним памятным мероприятием в рамках празднования юбилейных дат.

